
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը 
	Հայաստանի Հանրապետության կառավարության որոշման նախագծով նախատեսվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված միջոցների հաշվին կատարել վերաբաշխում, որը պայմանավորված է «1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման՝ լրացուցիչ անհրաժեշտ ֆինանսավորմամբ,  ինչպես նաև 2025 թվականի հաստատված արդյունքային ցուցանիշների ճշտմամբ:
	Որոշման նախագծով նախատեսվում է նաև «1168. Արվեստների ծրագրի» «11001. Օպերային և բալետային արվեստի ներկայացումներ» միջոցառմանը հատկացնել լրացուցիչ ֆինանսական միջոցներ՝ Հայաստանի Հանրապետության կառավարության 2023 թվականի հուլիսի 13-ի N 1176-Ն որոշման հավելվածով հաստատված «Թատերահամերգային կազմակերպությունների ֆինանսավորման փորձնական մոդելի ներդրման ծրագրի» կատարման նպատակով:

1. Ընթացիկ իրավիճակը և խնդիրները
	«1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառմամբ 2025 թվականին հաստատվել է 75 486.0 հազար դրամ՝ 13 մշակույթի գործիչների դրամական խրախուսում տրամադրելու նպատակով, սակայն անհատներից բացի հայտատուների թվում առկա են նաև 6 ստեղծագործական կազմակերպություններ, և տվյալ ծրագրով ֆինանսական հատկացումները ապահովելու համար անհրաժեշտ է ևս 31995.8 հազար դրամ: 
«1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման շրջանակում արվեստի ոլորտում գործող 6 կազմակերպություն մասնակցել են ՀՀ կառավարության 2024 թվականի փետրվարի 29-ի N 305-Լ որոշմամբ հաստատված հավելվածի աղյուսակում առկա միջազգային հեղինակավոր հարթակներին, մասնավորապես՝

1. «Այսօր-Պլյուս Ֆիլմ արտադրություն» Արտադրական Կոոպերատիվի կողմից արտադրված «Բոբո» լիամետրաժ, վավերագրական ֆիլմը մասնակցել է ՖԻԱՊՖ-ի (FIAPF) կողմից որակավորված Գոայի 55-րդ միջազգային կինոփառատոնին (20-28 նոյեմբեր, 2024թ. Հնդկաստան)` «Վերականգնված դասականներ» բաժնում և Կահիրեի 45-րդ միջազգային կինոփառատոնին (13-22 նոյեմբեր, 2024թ.)՝ «Կահիրեի դասականներ» բաժնում, և նույն կազմակերպության կողմից արտադրված «Դոն Կիխոտին սպասելիս» լիամետրաժ, վավերագրական ֆիլմը մասնակցել է ՖԻԱՊՖ -ի (FIAPF) կողմից որակավորված Գոայի 55-րդ միջազգային կինոփառատոնին (20-28 նոյեմբեր, 2024թ. Հնդկաստան)՝ «Համաշխարհային կինո» բաժնում: 
2. «Էդգար Բաղդասարյան ֆիլմ պրոդակշն» ՍՊԸ-ի կողմից արտադրված «Յաշան ու Լեոնիդ Բրեժնևը» լիամետրաժ խաղարկային ֆիլմը մասնակցել է ՖԻԱՊՖ -ի (FIAPF) կողմից որակավորված Կերալայի 29-րդ միջազգային կինոփառատոնին (13-20 դեկտեմբեր, 2024թ. Հնդկաստան)՝ «Համաշխարհային կինո» ծրագրում և Բենգալուրուի 16-րդ միջազգային կինոփառատոնին (01-08 մարտ, 2025թ. Հնդկաստան)՝ «Համաշխարհային կինո» ծրագրում։
3. «Բումերանգ մեդիա.ամ» ՍՊԸ-ի կողմից արտադրված «Ես վրեժխնդիր կլինեմ աշխարհից սիրո միջոցով – Ս. Փարաջանով» լիամետրաժ խաղարկային-վավերագրական ֆիլմը մասնակցել է ՖԻԱՊՖ -ի (FIAPF) կողմից որակավորված Մար դել Պլատայի 39-րդ միջազգային կինոփառատոնին (21.11-01.12.2024թ.)՝ պաշտոնական ծրագրում հատուկ պրեմիերա, և «Համայնապատկեր. Հարգանքի տուրք Սերգեյ Փարաջանովին» բաժնում /լատինաամերիկյան պրեմիերա/:
4. «ԱրտՍտեպ-ստուդիա» ՍՊԸ-ի կողմից արտադրված «Ձմեռն անվերջ» կարճամետրաժ անիմացիոն ֆիլմը մասնակցել է ՖԻԱՊՖ -ի (FIAPF) կողմից որակավորված Կաննի 78-րդ միջազգային կինոփառատոնին (13-24 մայիս, 2025թ. Ֆրանսիա)՝ «La Cinef» ծրագրում և արժանացել է երրորդ մրցանակի:
5. «Միհր ստեղծագործողների միություն» ՀԿ-ի «ՄԻՀՐ» թատերախումբը «Պանդխտության երգը» ժամանակակից պարային ներկայացմամբ մասնակցել է «Ավինյոն» միջազգային թատերական փառատոնին (3-22 հուլիս, 2024թ. Ֆրանսիա):
6. «Տերյան մշակութային կենտրոն» ՀԿ-ն «Ստեղծարար դրախտ. Զորացնելով Լեռնային Ղարաբաղից տեղահանվածներին» ծրագրով մասնակցել է «Եվրոպա Նոստրա» համաեվրոպական կազմակերպության մրցանակաբաշխությանը և ճանաչվել է հաղթող՝ մշակութային ժառանգության պահպանման անվանակարգում (3-18 հոկտեմբեր, 2024թ. Ռումինիա): 





13 մշակույթի գործիչների և 6 ստեղծագործական կազմակերպությունների դրամական խրախուսման հաշվարկը կցվում է: 
	Հաշվի առնելով դրամական խրախուսման ծրագրով  միջազգային հեղինակավոր հարթակների քանակը, ինչպես նաև կարգավիճակը, վստահաբար կարելի է արձանագրել, որ մշակութային քաղաքականության տեսանկյունից տվյալ ծրագիրը տալիս է արդյունավետ արդյունքներ: 
	2023 թվականի հուլիս ամսից «Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ը միացել է ՀՀ կառավարության 2023 թվականի հուլիսի 13-ի «Թատերահամերգային կազմակերպությունների ֆինանսավորման փորձնական մոդելի ներդրման ծրագիրը» հաստատելու մասին N 1176-Ն որոշումից բխող գործընթացին:
	Համաձայն որոշմամբ հաստատված ծրագրի թատերահամերգային կազմակերպությունները ֆինանսավորվում են տվյալ տարվա կանխատեսվող սեփական եկամուտների կրկնակիի չափով։ Ծրագրի 8-րդ կետի համաձայն կազմակերպությունը ֆինանսավորվում է իր նախորդ տարվա  ֆինանսատնտեսական գործունեության արդյունքում հաշվեգրված սեփական եկամուտների կրկնապատիկի չափով,  որը առաջացնում է բյուջեի որոշակի անհամապատասխանություն, քանի որ փաստացի ծախսը և բյուջեով նախատեսված գումարի չափը տարբերվում են, արդյունքում առաջանում է ներկայիս անհամապատասխանությունը, որը գործող ծրագրի համաձայն պետք է փոխհատուցվի պետության կողմից:
	Վերահաշվարկի արդյունքում թատրոնին լրացուցիչ պետք է հատկացվեր 258 743.0 հազ. դրամ, որից Հայաստանի Հանրապետության կառավարության 2025 թվականի հունիսի 26-ի N 869-Ն որոշմամբ հատկացվել է հավելյալ 200 000.0 հազ. դրամը: Ներկայում անհրաժեշտ է վերաբաշխման միջոցով թատրոնին հատկացնել ֆինանսավորման գումարի տարբերությունը՝ 58 743.0 հազ. դրամ: Կազմակերպության եկամուտը գերազանցել է կանխատեսվող եկամուտը, և քանի որ բյուջեով նախատեսված չէր տվյալ գումարի հատկացումը, հետևաբար անհրաժեշտություն է առաջացել կատարել վերաբաշխում՝ հավելյալ ձևավորած սեփական միջոցների տարբերության գումարը կազմակերպությանը հատկացնելու համար:

1. Կարգավորման նպատակը և բնույթը
[bookmark: _GoBack]	«1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման և «1168. Արվեստների ծրագրի» «11001. Օպերային և բալետային արվեստի ներկայացումներ» միջոցառման լիարժեք ապահովման նպատակով առաջարկվում է 2025 թվականի պետական բյուջեով ՀՀ կրթության, գիտության, մշակույթի և սպորտի նախարարության ընդհանուր հատկացումների շրջանակում «1198. Մշակութային և գեղագիտական դաստիարակության ծրագրի» «11009. Դպրոցական բաժանորդային համակարգի ծրագրի իրականացում» միջոցառման տողից 90 738.8 հազ. դրամ նվազեցնել և այդ գումարը ուղղել «1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառմանը՝           31 995.8 հազար դրամ և «1168. Արվեստների ծրագրի» «11001. Օպերային և բալետային արվեստի ներկայացումներ» միջոցառմանը՝ 58 743.0 հազ. դրամ, արդյունքում ոչ ֆինանսական և ֆինանսական ցուցանիշների վերականգնման անհրաժեշտություն չկա, իսկ «1198. Մշակութային և գեղագիտական դաստիարակության ծրագրի» «11009. Դպրոցական բաժանորդային համակարգի ծրագրի իրականացում» միջոցառման խնայողությունը առաջացել է  միջոցառման շահառու հանդիսացող հանրակրթական դպրոցների աշակերտների փաստացի թվաքանակից:
	Միաժամանակ անհրաժեշտ է ճշտել «1168. Արվեստների ծրագրի» «12002. Մշակույթի ոլորտի միջազգային հեղինակավոր փառատոնների մրցանակաբաշխություններին մասնակցած և մրցանակի արժանացած մշակույթի գործիչների դրամական խրախուսում» միջոցառման համար կանխատեսված ոչ ֆինանսական ցուցանիշները՝ անհրաժեշտ է ավելացնել «Դրամական խրախուսում ստացող ստեղծագործական կազմակերպությունների թիվ» 6 միավոր, իսկ դրամական խրախուսում ստացող մշակութի գործիչների թվի փոփոխության անհրաժեշտությունը բացակայում է և անհրաժեշտ է ավելացնել գումարի չբականացնող մասը: 

1. Նախագծի մշակման գործընթացում ներգրավված ինստիտուտները և անձինք
	   Իրավական ակտի նախագիծը մշակել են Հայաստանի Հանրապետության կրթության, գիտության, մշակույթի և սպորտի նախարարության մասնագետները:

1. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում: 

1. Իրավական ակտի կիրարման դեպքում ակնկալվող արդյունքը 
 Ապահովել ՀՀ կառավարության 2024թ-ի փետրվարի 29-ի «Մշակույթի ոլորտի միջազգային հեղինակավոր փառատոների և մրցանակաբաշխությունների մասնակցած և մրցանակի արժանացած մշակույթի գործիչներին դրամական խրախուսում տրամադրելու ծրագիրը հաստատելու մասին» N 305-Լ որոշումից բխող՝ մշակույթի գործիչներին դրամական խրախուսում տրամադրելու գործընթացը և ՀՀ կառավարության 2023 թ-ի հուլիսի 13-ի N 1176-Ն որոշմամբ հաստատված «Թատերահամերգային կազմակերպությունների ֆինանսավորման փորձնական մոդելի ներդրման ծրագրի» արդյունքում ֆինանսավորման նոր մոդելին անցած թատերահամերգային կազմակերպություների ֆինանսավորումը: 

1. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն

1. Այլ իրավական ակտերում փոփոխությունների և/կամ լրացումների անհրաժեշտությունը.
            Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
  Համապատասխանում է:
1. Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ (Պետական ֆինանսների կառավարման համակարգի բարեփոխումների 2019-2023թթ. գործողությունների ծրագիր) 
[bookmark: _Hlk172125429]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ կատարելու մասին» ՀՀ կառավարության որոշման նախագիծը բխում է ՀՀ մշակույթի պահպանության, զարգացման և հանրահռչակման 2023-2027 թթ. ռազմավարությունից և ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների հետևյալ ուղղություններից՝ ֆինանսական միջոցների և մասնագիտական ռեսուրսների կենտրոնացումը, մշակութային հաստատություններում ֆոնդահայթայթման կարողությունների և մեխանիզմների ստեղծումը, պրոդյուսերների և տնօրենների ինստիտուտների կայացումը և ամրապնդումը, իրավական, սոցիալ-տնտեսական կարգավիճակի և հարաբերությունների հստակեցումը, ինքնազբաղ (անկախ) ստեղծագործողների (արվեստագետների) գործունեության ինստիտուտի ձևավորումը, ստեղծարար,   տաղանդավոր   անհատ   արվեստագետների   համար բարենպաստ միջավայրի ձևավորումը, մշակույթի ոլորտի կադրերի պատրաստումը, վերապատրաստումը, համակարգի կատարելագործումը: Համահունչ է միջոցառումների ծրագրի 40 կետին (Մշակույթի կառավարման ժամանակակից համակարգերի ներդրում) և ռազմավարության (մասնավոր նպատակ 2.1 «Մշակութային և ստեղծարար ոլորտներում կառավարման մոդելների արդիականացում», գործողություն 8-ին «Թատերահամերգային կազմակերպությունների ֆինանսավորման նոր մոդելի, սեփական միջոցների ձևավորման և տոմսային միջոցների վարման բանաձևերի ներդրում»):

1. Այլ տեղեկություններ
 Չկան:
